
Inatsisartunut ilaasortaq Mariane Paviasen, Inuit Ataqatigiit 

Kuannersuit pillugit § 37 naapertorlugu apeqquteqaammut nr. 216-2020-mut 

akissut 

 

 

Kuannersuit kiisalu VVM-mut nassuiaat aamma peqqissutsimut sunniutaasussat 

pillugit Inatsisartut suleriaasianni § 37, imm. 1 naapertorlugu, Naalakkersuisunut 

apeqqutit matuma kinguliani allassimasut saqqummiuppatit, taakkualu 

matumuuna akissuteqarfigineqarput.  

 

 

1. Naalakkersuisunit naapertuuttutut isigineqarpa Narsami eqqaanilu 

najugaqartut eqqortunik apeqqutinut akineqarsimanngitsunut, 

killormuanillu VVM rapporti Kuannersuit pillugit tusarniaaneq 

aallartinneqareertoq, naak tamanna piginnaatitaaffigigaluaraat? 

 

Akissut:  
Tamanut ammasumik tusarniaanermut siunertaarpiarpoq innuttaasut 

soqutigisaqartullu tamarmik tusarniaanermut najoqqutassanut 

isummersorsinnaanissaat aammalu apeqqutinik oqaaseqaatinillu 

saqqummiussisinnaanissaat. Tusarniaanerup naammassinerani 

ingerlatseqatigiiffik tusarniaaneq pillugu nalunaarusiamik 

suliaqartussaavoq, tassani apeqqutit oqaaseqaatillu tamarmik 

ingerlatseqatigiiffimmit kiisalu oqartussanit attuumassuteqartunit 

akissuteqarfigineqassallutik.  

 

2. Naalakkersuisut pissusissamisut isiginerpaat paasissutissiinnginnerit 

Narsami eqqaanilu najugaqartunut peqqissutsimut nalornginartut 

pillugit, Kuannersuarni aatsitassaqassusaannut tunngatillugu 

peqqissutsimut ilisimatuuniit qanoq sunniisinnaanerinik 

akissuteqaqqaartinnagit? 

 

Akissut:  

Tusarniaalluni ataatsimiititsinerni ilisimatuussutsikkut immikkut 

ilisimasallit assigiinngitsut peqataasussaapput aammalu illoqarfinni 

nunaqarfinnilu kalluarneqartussani innuttaasut apeqquteqarnissamut 

oqaaseqaateqarnissamullu periarfissaqartussaallutik. Apeqqutit 

oqaaseqaatillu piffissap tusarniaaffiusup ingerlanerani saqqummertut, 

apeqqummi nr. 1-imi nassuiarneqartutut, tusarniaaneq pillugu 

nalunaarusiami sumiiffissarsineqartussaapput.    

  

3. Naalakkersuisut najugaqartut pisinnaatitaaffiinik 

qaangiataariinnarlutik ingerlatsinertik unitsissannginnerpaat 

tusarniaanertik unitsinnissaa suliaralugu minnerunngitsumillu 

qulaani taaneqartut ajornartorsiutit pillugit annerusumik 

paasititsiniutiginissaat? 

 

Akissut:  

Takuuk apeqqummut nr. 1-imut akissut. 

 

  

 

 

 

Inussiarnersumik inuulluaqqusillunga 

 

 

Jens-Frederik Nielsen 

 


